
55. AL-RAHMAN (DE PALING PENGASIAK) 
 Suet ke-55: 78 ayat  

 

 

Ngen madeak gen Allah de Paling Pengasiak 
kulo paling Penyayang  

 

1. (Tuhan) de Paling Pengasiak. 

2. Da bik majea qur'an. 
 

3. Si cemipto manusio. 
 

4. Majea si pitar miling. 
 

5. Matai bilai ngen bulen (bredar) 
temotoa perhitungan. 

 
6. Dan tumbuhan-tumbuhan ngen pun-

pun keduai-duaine tun(d)uk ngen Si. 
 

7. Dan Allah bik melkat lenget dan Si 
empek neraca (da adia). 
 

8. Buliak di jibeak melapau batas 
tentang neraca o. 

 
9. Dan tegokkan ba tim(b)ang o ngen 

adea dan jibeak ba udi kemuang 
neraca o. 

 

10. Dan Allah bik mrato bumai utuk 
makhluk ne. 

11. Neak bumai o ade buak-buak ngen 
pun kermo da ade kelupak mayang. 

12. Dan bebijat-bijat da bekaleak dan 
bungai –bungai da um e(m)au ne. 

 
13. Mako nikmat Tuhan udi da ipekah 

da udi ikar? 

14. Si cemipto manusio kunei taneak 
keing awei tembikar. 

 
15. Dan si cemipto jin kunei nyalo opoi. 

 
16. Mako nikmat Tuhan udi da ipekah 

da udi ikar? 
 
17. Tuhan da mliharo keduai plabai 

terbit matai bilai dan Tuhan da 
mliharo keduai plabai tebenemne. 

 
18. Mako nikmat Tuhan udi da ipekah 

da udi ikar? 

19. Si munyau dua lautan ngalia da 
kedua ne sudo-o temau. 

 
20. Antaro keduai ne ade batas da coa 

melapau ngen masing-masing. 
 

21. Mako nikmat Tuhan udi da ipekah 
da udi ikar? 
 

22. Kunei keduai ne kelua mutiara dan 
marjan. 

 
23. Mako nikmat Tuhan udi da ipekah 

da udi ikar? 
 
24. Dan milikNe ba kepea-kepea da lekat 

layarne neak laut  awei tebo-tebo. 
 
25. Mako nikmat Tuhan udi da ipekah 

da udi ikar? 

26. Kute da ade neak bumai o paset 
bnaso. 

 
27. Dan tep kekal wajah Tuhan nu da 

ade kebesaran ngen mulia. 
 

28. Mako nikmat Tuhan udi da ipekah 
da udi ikar? 

 
29. Kute da ade neak lenget ngen neak 

bumai slalu minoi ngen Si. Tip watau 
si lem kesibukan. 

 

30. Mako nikmat Tuhan udi da ipekah 
da udi ikar? 

 
31. Keme lok kemten sepenuakne ngen 

ko hoi manusio ngen jin. 
 

32. Mako nikmat Tuhan udi da ipekah 
da udi ikar? 
 

33. Hoi jama'ah jin ngen manusio, amen 
udi san(g)up tem(b)us (melitas) 
penjuru lenget ngen bumai, mako 
litas ba udi coa dapet tem(b)us ne. 

 

34. Mako nikmat Tuhan udi da ipekah 
da udi ikar? 

 
35.  Ngen udi (jin ngen manusio) nepas  

nyalo opoi dan cairan tembaga mako 
udi coa dapet semlamat dirai (kunei 
pad one). 

 
36. Mako nikmat Tuhan udi da ipekah 

da udi ikar? 

37. Mako amen lenget bik ploi dan ijai 
mileak mawar awei (kilep) minyok. 

 

38. Mako nikmat Tuhan udi da ipekah 
da udi ikar? 

 
39. Pado waktau o manusio  gen jin coa 

tenai tentang dusone. 
 

40. Mako nikmat Tuhan udi da ipekah 
da udi ikar? 

 

41. Tun-tun da em(d)uso kenal ngen  
tan(d)o –tan(d)o ne, lajau negong 
ubun-ubun ngen kekea ne. 

 

42. Mako nikmat Tuhan udi da ipekah 
da udi ikar? 

 
43. Dio ba nrako jahannam da ikar kunei 

tun-tun em(d)uso. 
 
44.  Si bekliling neak antaro ne dan neak 

antaro bioa da gelgok da kembiak 
panesne. 

 
45. Mako nikmat Tuhan udi da ipekah 

da udi ikar? 
 
46. Dan utuk tun da saben idong saat 

madep tuhanne ade duai sergo. 
 

47. Mako nikmat Tuhan udi da ipekah 
da udi ikar? 

48. Keduai sergo o ade pun-pun ngen 
buak-buak. 

 
49. Mako nikmat Tuhan udi da ipekah 

da udi ikar? 
 
50. Neak lem keduai sergo o ade duai 

buak matai bioa da ngalia. 
 

51. Mako nikmat Tuhan udi da ipekah 
da udi ikar? 

 
52. Neak lem keduai sergo o ade kute 

mecem buak-buak da pepasangan. 
 
53. Mako nikmat Tuhan udi da ipekah 

da udi ikar? 
 
54. Si temot neak das tikea da peak lem 

ne  ade sutra. Dan buak-buak  keduai-
keduai sergo o dapet (nemok) kunei 
paok. 

 
55. Mako nikmat Tuhan udi da ipekah 

da udi ikar? 
 
56. Neak lem sergo o ade bidadari-

bidadari da sopan temun(d)uk adep 
ne, coa perneak tesengol ngen 
manusio ayok si (penghuni-penghuni 
sergo da ijai sengaten  ne) dan coa 
kulo ngen jin. 

57. Mako nikmat Tuhan udi da ipekah 
da udi ikar? 

 
58. Awei-awei bidadari-o permato yakut 

ngen marjan. 
 
59. Mako nikmat Tuhan udi da ipekah 

da udi ikar? 

60. Coa ade bales kebaikan kecuali 
kebaikan (kulo). 

 
61. Mako nikmat Tuhan udi da ipekah 

da udi ikar?  
 
62. Dan seluyen kunei sergo-o ade duai 

sergo igai.  
 
63. Mako nikmat Tuhan udi da ipekah 

da udi ikar? 
 

64.  Keduai sergo-o (ules ne ) ijo tuai 
warno ne. 

 
65. Mako nikmat Tuhan udi da ipekah 

da udi ikar? 
 
66. Neak lem keduai sergo o ade duai 

matai bioa da macar. 
 
67. Mako nikmat Tuhan udi da ipekah 

da udi ikar? 
 

68. Neak lem keduai ne ade (mecem-
mecem) buak-buak ngen kermo serto 
dlima. 

69. Mako nikmat Tuhan udi da ipekah 
da udi ikar? 

 
70. Neak lem sergo-sergo o ade bidadari 

da baik-baik kulo baes-baes. 
 

71. Mako nikmat Tuhan udi da ipekah 
da udi ikar? 

72.  (Bidadari-bidadari) da baes, putiak 
bersih da ningit lem umeak. 

73. Mako nikmat Tuhan udi da ipekah 
da udi ikar? 

74. Si coa perneak senengol ngen 
manusio ayok ne( penghuni-penghuni 
sergo da ijai sengaten ne) dan coa 
kulo ngen jin. 

75. Mako nikmat Tuhan udi da ipekah 
da udi ikar? 

76. Si temot-temot neak batea-batea da ijo 
dan permadani-permadani da baes. 

 

77. Mako nikmat Tuhan udi da ipekah 
da udi ikar? 

 
78. Mako agung gen Tuhan nu da ade 

kebesaran ngen karunia. 
 

              

 

              

                   

   

               

                 

 

 

 

 

 

 

 

 

 

 

 

 

 

 

 

 
 


